
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 00MN059 

ᐃᓚᒋᔭᐅᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 16UN058 

ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 2AM-JER-1119 

ᑯᐃᓐᒧᑦ-ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: IQA-N 5510-5-10 

ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ ᑎᑎᕋᒃᑕᐅᓯᒪᔪᑦ ᓈᓴᐅᑖ: NU-00-0068 

 

ᐅᒃᑐᐱᕆ 22, 2019 

 

ᓯᐅᕐ ᑕᐃᒪᓐ (ᓄᓇᕗᑦ) ᑯᐊᐳᕇᓴ 

 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ: info@sheardiamonds.com  

 

ᐱᔾᔪᑎᓕᒃ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 2018-2019 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᖏᑦ ᔨᐅᕆᑯ 

ᑕᐃᒪᓐᒥ ᐅᔭᕋᖕᓂᐊᕐᕕᒃ ᐱᓕᕆᐊᖑᔪᖅ ᐊᒻᒪᓗ ᑲᑎᒪᔩᑦ ᐊᑐᓕᖁᔭᖏᑦ 

 

ᓯᐅᕐ ᑕᐃᒪᓐ (ᓄᓇᕗᑦ) ᑯᐊᐳᕇᓴᒃᑯᓐᓄᑦ: 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔨᑦ) ᓇᓗᓇᐃᖅᓯᔪᖅ ᓴᖅᑭᑎᑦᑎᓂᖓᓂ 2018-2019 

ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᖏᑦ ᔨᐅᕆᑯ ᑕᐃᒪᓐᒥ ᐅᔭᕋᖕᓂᐊᕐᕕᒃ ᐱᓕᕆᐊᖑᔪᖅ (ᖃᐅᔨᒪᒋᐊᖅᓯᓂᕐᒧᑦ 

ᐅᓂᒃᑳᖓ) ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᖃᐅᔨᓴᖅᑕᖓ ᓯᐅᕐ ᑕᐃᒪᓐ (ᓄᓇᕗᑦ) ᑯᐊᐳᕇᓴᖓ 

ᒪᓕᑦᑎᐊᕐᓂᖏᑕ ᖃᓄᐃᓕᕐᓂᖏ ᔨᐅᕆᑯ ᑕᐃᒪᓐᒥ ᐅᔭᕋᖕᓂᐊᕐᕕᒃ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑖ 002. 

ᐃᓚᐅᔪᖅ ᖃᐅᔨᒪᒋᐊᖅᓯᓂᕐᒧ ᐅᓂᒃᑳᖓ ᑐᙵᕕᓕᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ (NIRB) ᖃᐅᔨᓴᐃᓐᓇᕈᑎᒧᑦ 

ᐱᓕᕆᐊᖏᓂᑦ ᐋᖅᑭᒃᑕᐅᓯᒪᔪᑦ ᔨᐅᕆᑯ ᐱᓕᕆᐊᖑᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑖ 002 ᐊᒻᒪᓗ ᒪᓕᒃᖢᑎᒃ 

ᐊᕕᒃᑐᖅᓯᒪᔪᒥᑦ 12.7.1 ᐊᒻᒪᓗ 12.7.2 ᐊᖏᕈᑎᓂᒃ ᐅᑯᓄᖓ ᐃᓄᐃᑦ ᓄᓇᕘᒻᒧᑦ ᐊᑐᕈᑎᖏᑦ ᐊᒻᒪᓗ ᑯᐃᓐ 

ᐱᔪᓐᓇᐅᑎᖏᑦ ᑲᓇᑕᒥᑦ (ᓄᓇᕘᑉ ᐊᖏᕈᑎᖓ). ᑖᓐᓇ ᐅᓂᒃᑳᖅ ᑐᓂᓯᔪᖅ ᖃᐅᔨᓚᐅᖅᑕᖏᓐᓂᒃ ᓴᖅᑭᓯᒪᔪᑦ 

ᖃᐅᔨᒪᒋᐊᖅᓯᓂᕐᒧᑦ ᐱᓕᕆᐊᖑᔪᒥᒃ ᐱᓕᕆᔭᐅᔪᕕᓂᖅ ᐅᒃᑐᐱᕆ 2018−ᒥ ᓯᑎᐱᕆ 2019−ᒧ.  

 

ᓱᓇᒃᑯᑖᑦ ᐱᔾᔪᑎᖃᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᖃᐅᔨᒪᒋᐊᖅᓯᖏᓐᓂ ᑲᔪᓯᔪᓂᒃ ᐱᓕᕆᐊᖑᔪᒥᒃ 

ᔨᐅᕆᑯ ᑕᐃᒪᓐᒥ ᐅᔭᕋᖕᓂᐊᕐᕕᒃ ᐱᓕᕆᐊᖑᔪᒧᑦ ᖃᕋᓴᐅᔭᑎᒍᑦ ᑕᑯᓇᒃᑕᐅᔪᓐᓇᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

(NIRB) ᐃᓄᓐᓄᑦ ᑎᑎᕋᕐᕕᖓᓂ ᐅᕙᓂ www.nirb.ca/projects/123035.  

ᐱᖁᔨᕗᖔᓕᐅᕈᑎ ᐊᖏᖅᑕᐅᓂᖓ ᒪᓕᒃᖢᒍ ᑲᑎᒪᑐᐃᓐᓇᖅᑎᓪᓗᒋ ᐅᒃᑐᐱᕆ 2019−ᒥ, ᑲᑎᒪᔩᑦ ᑐᓂᓯᓯᒪᔪᑦ ᐅᑯᓂᖓ 

ᐊᑐᓕᖁᔭᐅᔪᒥᒃ ᓯᐅᕐ ᑕᐃᒪᓐ (ᓄᓇᕗᑦ) ᑯᐊᐳᕇᓴ [ᓯᐅᕐ ᐅᕝᕙᓘᓐᓃᑦ ᑲᒪᓂᐊᖅᑐᖅ] ᐃᓪᓗᐊᖅᓯᓗᑎᒃ ᐃᑲᔪᕐᓗᒍ 

ᒪᓕᑦᑎᐊᕐᓂᕐᒧ ᐃᓂᖅᓯᓇᓱᒡᓗᑎᒃ ᔨᐅᕆᑯ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ. ᑖᒃᑯᐊ ᐊᑐᓕᖁᔭᐅᔪᑦ 

ᖃᐅᔨᒪᑦᑎᐊᕈᑕᐅᓂᐊᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᑐᓴᒐᒃᓴᓕᒫᓂᒃ ᐊᒃᑑᑎᔪᓂᒃ 

ᐱᓯᒪᓂᐊᕐᓂᖏᓐᓂ ᓴᒃᑯᐃᔪᓐᓇᑦᑎᐊᕐᓂᕐᒧ ᐱᓕᕆᐊᒃᓴᕆᔭᖏᓐᓂ ᐊᕕᒃᑐᖅᓯᒪᔪᖅ 12.7 ᐃᓗᓕᖏᓐᓂ ᓄᓇᕘᑉ 

ᐊᖏᕈᑎᐊᑕ ᐃᓗᐊᓃᑦᑐᓂᒃ ᔨᐅᕆᑯ ᑕᐃᒪᓐᒥ ᐅᔭᕋᖕᓂᐊᕐᕕᒃ ᐱᓕᕆᐊᖑᔪᓄᑦ ᐱᔾᔪᑎᓕᖕᓂᒃ. 

ᑐᓂᔭᐅᓚᐅᙱᑦᑐᑦ ᓱᓕ ᐅᓂᒃᑳᓕᐊᑦ 

ᑲᒪᓂᐊᖅᑐᖅ ᐅᓂᒃᑳᓂᒃ ᖃᔅᓯᒐᓚᖕᓂᒃ ᑐᓂᓯᔭᕆᐊᖃᖅᑐᖅ ᐅᖃᐅᓯᐅᔪᒥᒃ ᐃᓚᓕᐅᔾᔭᐅᓯᒪᔪᖅ D ᐃᓗᐊᓃᑦᑐᒥᒃ 

ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑎᖓ 002−ᒥᒃ. ᓯᐅᕐᑯᑦ ᓂᐅᕕᓚᐅᖅᑎᓪᓗᒋ ᐃᓂᐅᔪᒥᒃ 2010−ᖑᑎᓪᓗᒍ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐱᓯᒪᖏᑦᑐᑦ ᐅᓂᒃᑳᓕᐅᖅᓯᒪᔪᓂᒃ ᐊᒻᒪᓗ, ᑲᑎᒪᔩᑦ ᐊᑐᓕᖁᔭᐅᔪᑦ 

ᓯᐅᕐᑯᓐᓄ 2011−ᒥ ᐱᒋᐊᖅᖢᒍ, ᑐᓴᒐᒃᓴᒃᑲᓐᓂᕐᓂᒃ ᐱᓯᒪᖏᑦᑐᑦ ᐅᓪᓗᒥᒧᑦ ᑎᑭᖦᖢᒍ. 

ᐊᑐᓕᖁᔭᐅᔪᖅ 1: ᑲᑎᒪᔩᑦ ᑲᔪᓯᔪᑦ ᐃᖅᑲᐃᑦᑎᒃᑲᓐᓂᕈᒪᓪᓗᑎᒃ ᓯᐅᓪ ᑎᓯᔪᑦ ᐅᔭᖅᑲᖅ (ᓄᓇᕗᑦ) ᑯᐊᐳᕇᓴᖓᓄᑦ 

ᑐᓂᔭᕆᐊᓖᑦ ᐅᑯᐊ ᓱᓕ ᑐᓂᔭᐅᓯᒪᙱᒻᒪᑕ ᑕᐃᒪᐃᑦᑕᕆᐊᓖᑦ ᑲᒪᒋᔭᐅᖁᓪᓗᒋᑦ ᐅᑯᐊ ᒪᓕᒃᓯᒪᙱᑦᑐᑦ:  

mailto:info@sheardiamonds.com
http://www.nirb.ca/projects/123035

ᒪᒃᐱᖅᑐᒐᖅ 2 ᐅᑯᓇᖓᑦ 4 

a) 2010, 2011, 2012, 2013, 2014, 2015, 2016, 2017 ᐊᒻᒪᓗ 2018 ᐊᕐᕌᒍᑕᒫᑦ ᐅᓂᒃᑳᓕᐊᑦ; 

b) ᑕᖅᑭᓄᑦ ᐱᖓᓱᓄᑦ ᐅᓂᒃᑳᑦ ᑖᒃᑯᓄᖓ 2010−ᒥᑦ ᑕᐃᑯᖓ 2019−ᒧᑦ; ᐊᒻᒪᓗ 

c) ᐆᒪᔪᓄᑦ ᖃᐅᔨᓴᐃᓐᓇᕐᓂᕐᒧᑦ ᑎᑎᖅᑲᖁᑏᑦ ᑕᐃᑲᖓᑦ 2010−ᒥᑦ ᑕᐃᑯᖓ 2019−ᒧᑦ. 

ᑖᒃᑯᐊ ᐅᓂᒃᑳᑦ ᑐᓂᔭᐅᔭᕆᐊᖃᖅᑐᑦ 90 ᐅᓪᓗᑦ ᑎᑭᓐᓇᓱᖕᓂᖓᓂ. 

 

ᐅᖅᓱᐊᓗᐃᑦ, ᐃᒋᑕᐅᓯᒪᔪᑦ, ᐊᒻᒪᓗ ᐃᓂᐅᔪᒥᒃ ᑲᒪᓂᖅ 

ᑲᑎᒪᔩᑦ ᐊᑐᓕᖁᔨᓯᒪᔪᕕᓂᖅ ᑲᒪᓂᐊᖅᑐᓄᑦ ᑐᓂᓯᓗᓂ ᐸᕐᓇᐅᑎᓂᒃ ᐱᓕᕆᓂᕆᓂᐊᖅᑕᖏᓐᓄᑦ ᐃᑲᔫᑎᐅᖁᓪᓗᒍ 

ᒪᓕᒃᓯᒪᖏᑦᑐᓂᒃ ᐅᓄᖅᑐᓂᒃ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑖ 

002−ᒥᒃ. ᐅᓪᓗᒥᒧ ᑎᑭᖦᖢᒍ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐱᓯᒪᖏᑦᑐᑦ ᓇᓗᓇᐃᖅᓯᓂᕐᒥ, 

ᐅᕝᕙᓘᓐᓃᑦ ᑭᐅᔾᔪᑎᓂᒃ ᐊᑐᓕᖁᔭᐅᔪᕕᓂᕐᓂᒃ ᑲᒪᓂᐊᖅᑐᓂᙶᖅᑐᓂᒃ. 

ᐊᑐᓕᖁᔭᐅᔪᖅ 2: ᑲᑎᒪᔩᑦ ᐃᒪᐃᑦᑕᕆᐊᖃᖅᑎᑦᑎᔪᑦ ᐱᓇᔪᒃᑐᓂᒃ (ᓯᐅᓪ ᑎᓯᔪᑦ ᐅᔭᖅᑲᖅ [ᓄᓇᕗᑦ] ᑯᐊᐳᕇᓴᖓᓄᑦ) 

ᑐᓂᓯᓗᑎᒃ ᑐᒃᓯᕋᖅᑕᒥᖕᓂᒃ ᐸᕐᓇᐅᑎᓂᒃ ᐱᓕᕆᓂᕆᓂᐊᖅᑕᖏᓐᓄᑦ ᐋᖅᑭᒃᓯᖁᓪᓗᒋᑦ ᐊᑕᖏᖅᑐᓂᒃ 

ᒪᓕᙱᓐᓂᕐᒧᑦ ᑖᔅᓱᒧᖓ ᐱᓕᕆᐊᒧᑦ ᐱᓕᕆᔪᓐᓇᐅᑎᐅᑉ ᓈᓴᐅᑖ 002.  

ᐸᕐᓇᐅᑎ ᖃᓄᐃᓕᐅᕆᐊᕈᑎᒧᑦ ᑐᓂᔭᐅᔭᕆᐊᓕᒃ 90 ᐅᓪᓗᑦ ᖄᖏᖅᑳᖅᑎᓐᓇᒋ. 

ᐅᔭᕋᖕᓂᐊᕐᕕᖕᒥᑦ ᖁᐊᖅᓵᕐᓇᖅᑐᓂᒃ ᑲᒪᓂᖅ ᒪᑐᔭᐅᓯᒪᓚᐅᑲᒃᑎᓪᓗᒍ – ᑯᐃᓐ ᓄᓇᖁᑎᖏᑦ 

ᑯᐃᓐᒧᑦ-ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC)−ᒃᑯᑦ ᑭᐅᔾᔪᑎᖏᑦ ᑲᑎᒪᔨᓄᑦ 

2017-2018 ᐊᑐᓕᖁᔭᐅᔪᖅ #4−ᒥᑦ ᐅᖃᖅᓯᒪᔪᑦ ᓯᕗᓂᑐᖃᑦᑎᓐᓄ ᐸᕐᓇᒍᑎᓂᒃ ᔨᐅᕆᑯ ᐃᓂᐊᓂ ᐃᓚᖃᖅᑐᖅ 

ᐱᙳᖅᑎᑦᑎᓂᕐᒥ ᐊᐅᓚᓂᕐᒧᑦ, ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ ᕿᒥᕐᕈᓂᕐᒧ ᐸᕐᓇᐅᑎᒥᒃ. ᑖᓐᓇ ᐸᕐᓇᐅᑎ ᐃᓚᖃᖅᑐᖅ 

ᑐᓴᒐᒃᓴᓂᒃ ᐱᔾᔪᑎᖃᖅᑐᓂᒃ ᕿᒥᕐᕈᓂᕐᒥ ᑲᒪᒋᔭᐅᕙᓪᓕᐊᓂᖏᓐᓄᑦ ᐅᔭᖅᑲᖅ ᑎᓯᔪᓖᑦ ᐃᓗᐊᓃᑎᑦᑏᓐᓇᕐᕖᑦ ᐃᓃᑦ 

ᑭᒡᓕᖃᕐᓂᕐᒥ, ᐅᐊᓕᓂᕐᒦᑦᑐᒥᒃ ᑰᓕᐅᖅᓯᒪᔪᒥ ᑯᕕᔪᖃᖅᐸᑦ, ᐊᕕᒃᓯᑎᑦᑎᔾᔪᑎᒧᑦ ᑯᕕᔪᖃᖅᐸᑦ, ᐅᖅᓱᐊᒃᓴᒧᑦ ᐅᖅᓱᐊᓗᒃ 

ᓱᕈᕐᓇᖅᑐᖅ ᓱᕈᖅᑎᓯᔫᑉ ᐃᓂᖓᓂ ᐊᒻᒪᓗ ᒪᒃᐱᖓᔪᖅ ᐅᔭᕋᒃᑕᕐᕕᐅᔪᖅ C1 ᓴᖑᑎᑕᐅᓂᖓᓂ, ᑕᑕᓐᓂᕈᓂᓗ ᐊᒻᒪᓗ 

ᐃᒪᐅᑉ ᐱᐅᓂᖓᓂ ᖃᐅᔨᒪᑦᑎᐊᕈᑕᐅᓗᓂ ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ 

(CIRNAC)−ᒃᑯᑦ ᓴᓇᓯᒪᔭᖓᓂᒃ ᒪᓕᑦᑎᐊᖁᓪᓗᒋ. ᑖᓐᓇ ᐸᕐᓇᐅᑎ ᐱᒋᐊᖅᑕᐅᓯᒪᔪᖅ 2018−ᒥᒃ ᐊᒻᒪᓗ 

ᖃᐅᔨᓴᖅᑕᐅᒃᑲᓐᓂᕐᓂᐊᖅᖢᓂ ᐊᕐᕌᒍᑦ ᐱᖓᓱᑦ (3) ᖄᖏᖅᐸ. ᓴᐃᓪᓕᑦᑎᐊᕈᑎᓄᑦ ᓴᓇᔭᐅᔪᑦ ᐱᔭᕇᖅᓯᒪᓕᕋᓗᐊᖅᑎᓪᓗᒋᑦ, 

ᑭᖑᓪᓕᖅᐹᖅ ᖃᓄᐃᓐᓂᐊᕐᓂᖓ ᓴᐃᓪᓕᑦᑎᐊᕈᑎᐅ ᓴᓇᔭᐅᓂᖓ, ᐱᓕᕆᑦᑎᐊᕐᓂᖓ, ᐊᒻᒪᓗ ᓯᕗᓂᑐᖃᑦᑎᓐᓂ 

ᐃᖏᕐᕋᑦᑎᐊᕐᓂᕐᒧᑦ ᐊᒻᒪᓗ ᖃᐅᔨᒪᒋᐊᖅᓯᓂᕐᒧᑦ ᐱᔭᐅᔭᕆᐊᖃᖅᑐᑦ ᒫᓐᓇᐅᔪᖅ ᖃᐅᔨᒪᔭᐅᖏᑦᑐᑦ. 

ᐊᑐᓕᖁᔭᐅᔪᖅ 3: ᑲᑎᒪᔩᑦ ᐱᖁᔨᔪᑦ ᑯᐃᓐᒧᑦ-ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ 

ᑲᓇᑕᒥ (CIRNAC) ᑐᓂᓯᓗᑎᒃ ᐊᕐᕌᒍᑕᒫᕐᓯᐅᑎᑦ ᐅᓂᒃᑳᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄ 

ᓇᓗᓇᐃᖅᓯᓗᑎᒃ ᑕᑯᔭᐅᔪᓂᒃ, ᖃᐅᔨᔭᐅᓯᒪᔪᓂᒃ, ᐊᒻᒪᓗ ᐊᓯᔾᔨᖅᑕᐅᓯᒪᔪᓂᒃ ᕿᒥᕐᕈᓂᕐᒧᑦ ᖃᐅᔨᒪᒋᐊᖅᓯᓂᕐᒥ 

ᔨᐅᕆᑯ ᓄᑖᙳᕆᐊᖅᑎᑦᑎᓂᕐᒧᑦ ᐊᐅᓚᓂᕐᒧᑦ, ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ ᕿᒥᕐᕈᓂᕐᒧ ᐸᕐᓇᐅᑎᒥᒃ 

ᐱᔭᕇᖅᑕᐅᔪᓂᒃ ᔨᐅᕆᑯ ᑯᐃᓐᒧᑦ-ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ 

(CIRNAC)−ᒃᑯᓐᓂ ᐊᐅᓚᑕᐅᓂᓕᒫᖓᓂ. 

ᑖᓐᓇ ᑐᓴᒐᒃᓴᖅ ᑐᓂᔭᐅᖃᑦᑕᓪᓗᐊᖅᑐᖅ ᑲᑎᒪᔨᓄᑦ ᒫᔾᔨ 31 ᐊᕐᕌᒍᑕᒫᖅ. 

 

ᐃᓂᐅᑉ ᐃᒪᖓᓂᒃ ᑲᒪᓂᖅ  

ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC) ᐊᕐᕌᒍ ᐱᖓᓱᓄᑦ (3) 

ᐋᖅᑭᒃᓯᓯᒪᔪᖅ ᐊᐅᓚᓂᕐᒧᑦ, ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ ᕿᒥᕐᕈᓂᕐᒧ ᐸᕐᓇᐅᑎᒥᒃ ᐊᔪᕈᓐᓃᖅᑎᑕᐅᓯᒪᓪᓗᓂᓗ 

2018−ᒥᑦ 2020−ᒧᑦ; ᑭᓯᐊᓂ, ᑖᓐᓇ ᐸᕐᓇᐅᑎ ᐱᓚᖃᖏᑦᑐᖅ ᐃᒪᐅᑉ ᐱᐅᓂᖓᑕ ᖃᐅᔨᓴᕐᓂᖓᓂ ᓄᖑᓱᐃᑦᑐᑦ ᔪᕇᓂᔭᒻ 

ᐊᓯᐊᓂ ᐅᔭᕋᒃᑕᕐᕕᐅᔫᑉ ᐃᒪᖓᓂ ᓯᕗᓪᓕᖅᐹᒥᒃ ᖃᐅᔨᓴᖅᑕᐅᓚᐅᖅᑎᓪᓗᒋ 2014−ᒥ, 2017−ᒥ, ᐊᒻᒪᓗ 2018−ᒥ. ᑖᒃᑯᐊ 

ᖃᐅᔨᓴᖅᑕᐅᓚᐅᖅᑐᑦ ᑲᓇᑕᒥ ᑲᑎᒪᔨᓂᒃ ᒥᓂᔅᑕᒃᑯᑦ ᐊᕙᑎᓕᕆᓂᕐᒧ (CCME) ᑐᙵᕖᑦ ᐊᑐᖅᑕᐅᔭᕆᐊᓕᖕᓂᖕᓂ 

ᐊᑐᑦᑎᐊᕐᓂᕋᖅᑕᐅᓯᒪᔪᑦ ᐃᒪᑦᑎᐊᕙᖕᒥ ᐃᒪᕐᒥᐅᑕᐃᑦ ᐆᒪᔪᑦ ᓴᐳᓐᓂᐊᕈᑎᒃᓴᖏᓐᓂ ᓄᖑᓱᐃᑦᑐᖅ ᓴᓂᐊᓂ. ᑲᑎᒪᔩᑦ ᑭᓯᐊᓂ 

ᐃᓱᒫᓘᑎᖃᖅᑐᑦ ᐅᔭᕋᒃᑕᕐᕕᐅᔫᑉ ᑕᓯᖓ ᑯᕕᖅᑕᕐᕕᐅᓂᖓᑕ ᐊᕙᑎᒋᔭᖓ ᑯᕕᕙᓪᓕᐊᔪᒥᒃ ᒫᓐᓇᐅᔪᖅ 

ᖃᐅᔨᒪᒋᐊᖅᑕᐅᓯᒪᖏᑦᑐᒥᒃ ᐃᒋᑕᐅᔪᑦ ᐅᔭᖃᓄᑦ ᑲᑎᑕᐅᓯᒪᔪᓂᒃ ᑯᕕᓇᓱᒋᔭᐅᓪᓗᓂᓗ ᓱᕈᖅᑎᓯᒪᔪᒥᒃ ᖃᐅᔨᒪᔭᐅᖏᑦᑐᒥᒃ 

ᖃᐅᔨᓴᕐᓂᒃᑯᑦ ᖃᐅᔨᔭᐅᑲᐅᑎᒋᙱᑐᐃᓐᓇᕆᐊᖃᖅᖢᓂ ᑭᓯᐊᓂ ᓯᕿᙳᔭᖅ ᐃᖏᕐᕋᑎᓪᓗᒍ ᓱᕈᖅᑎᓯᒪᔪᓂᒃ 

ᓴᒃᑯᐃᑐᐃᓐᓇᕆᐊᖃᖅᖢᓂ.  

ᑲᑎᒪᔩᑦ ᐃᓱᒫᓘᑎᖃᕐᒥᔪᑦ ᓯᕿᙳᔭᖅ ᐃᖏᕐᕋᑎᓪᓗᒍ ᑎᓯᔪᓖᑦ ᑲᒪᒋᔭᐅᕙᓪᓕᐊᓂᖏᓐᓄᑦ ᐅᔭᖅᑲᖅ ᑎᓯᔪᓖᑦ 

ᐃᓗᐊᓃᑎᑦᑏᓐᓇᕐᕖᑦ ᐃᓃᑦ (PKCA) ᓯᖃᓕᓂᐊᕐᓂᖓᓂ ᐊᒻᒪᓗ ᓱᕈᖅᓯᒪᔪᖅ ᑯᕕᓗᓂ, ᐃᒪᐅᑉ ᐱᐅᓂᖓᓂ ᐊᓯᔾᔨᖅᓯᓗᓂ 

ᐃᓂᐅᔪᒥᒃ B/C−ᒥᒃ ᑕᑯᔭᐅᓯᒪᓪᓗᓂᓗ ᐊᓯᖏᓐᓂ ᑕᐃᒪᓐ ᐅᔭᕋᖕᓂᐊᕐᕕᖕᓂ ᓄᓇᑦᓯᐊᒥ. ᑖᓐᓇ ᑕᐃᒪᐃᒻᒪᑦ 

ᐊᒃᑐᐃᔪᓐᓇᖅᑐᖅ ᑯᕕᕝᕕᐅᔪᒥᒃ ᐃᒪᕐᒥᐅᑕᐃᑦ ᐊᕙᑎᖓᓂ ᐅᐊᓕᓂᕐᒥ ᑰᓕᐅᖅᓯᒪᔪᖅ ᑯᕕᓐᓂᖅᐸᑦ. 

ᓇᓗᓇᐃᖅᑕᐅᓚᐅᕐᒥᔪᖅ ᓄᖑᓱᐃᑦᑐᑦ ᖁᕝᕙᓯᖕᓂᖓ ᐅᔭᕋᒃᑕᕐᕕᐅᔫᑉ ᐃᒪᖓᓂ ᖁᕝᕙᕆᐊᓚᐅᖅᑐᖅ ᐃᓂᐅᔪᖅ C ᐃᒪᖓ 

ᒥᓪᓗᐊᖅᑕᐅᓚᐅᖅᑎᓪᓗᒍ ᒪᒃᐱᖓᔪᒧᑦ ᐅᔭᕋᒃᑕᕐᕕᐅᔪᒧᑦ ᓴᐃᓪᓕᑎᑦᑎᓂᕐᒧᑦ ᖃᓄᐃᓕᐅᖅᑎᓪᓗᒋ.  

ᐃᓗᐃᑦᑐᒥᒃ ᐃᒪᐅᑉ ᐱᐅᓂᖓᓂ ᖃᐅᔨᓴᖅᑕᐅᔪᒃᓴᒧᑦ ᖃᐅᔨᓴᖅᑕᐅᖃᑦᑕᓪᓗᐊᖅᑐᑦ ᐊᕐᕌᒍᑦ ᐱᖓᓱᑦ (3) ᖄᖏᕌᖓᒥᒃ 

ᒪᒃᐱᖓᔪᖅ ᐅᔭᕋᒃᑕᕐᕕᐅᔪᒥᒃ ᐊᒻᒪᓗ ᐃᓂᐅᔪᖅ B/C−ᒥᑦ, ᐊᒻᒪᓗ ᐃᓚᓕᐅᑎᔪᓐᓇᖅᑐᒥᒃ ᑲᒪᓂᐅᔪᒧᑦ ᐸᕐᓇᐅᑎᒥᒃ 

ᓴᖅᑭᑎᑦᑎᔪᖃᕐᓗᓂ ᖃᐅᔨᒪᑦᑎᐊᕆᐊᕐᓂᕐᒥᑦ ᐃᒪᐅᑉ ᐱᐅᓂᖓ ᓈᒻᒪᒋᔭᐅᖏᓐᓇᖁᓪᓗᒍ ᑯᕕᑎᑦᑎᔪᖃᖅᑳᖅᑎᓐᓇᒍ 

ᑯᕕᖅᑕᕐᕕᐅᓂᖓᑕ ᐊᕙᑎᒋᔭᖓᓄᑦ.  

ᐊᑐᓕᖁᔭᐅᔪᖅ 4: ᑲᑎᒪᔩᑦ ᐱᖁᔨᔪᑦ ᑯᐃᓐᒧᑦ-ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ 

(CIRNAC) ᐃᓚᓕᐅᑎᑎᑦᑎᓗᑎᒃ ᐊᖏᓂᖅᓴᒥᒃ ᐃᒪᐅᑉ ᐱᐅᓂᖓᓂᒃ ᖃᐅᔨᓴᖅᑕᐅᔪᒃᓴᒧᑦ ᖃᐅᔨᓴᖅᑎᓪᓗᒋᑦ 

ᐅᔭᕋᒃᑕᕐᕕᐅᔫᑉ ᑕᓯᖓᑕ ᐃᒪᖓᓂ ᐅᔭᕋᒃᑕᕐᕕᐅᔪᑦ ᑕᑕᓐᓇᓱᖕᓂᖓᓂ ᐊᒻᒪᓗ ᐃᒪᐅᑉ ᐱᐅᓂᖓᓂ 

ᖃᐅᔨᓴᖅᐸᒡᓗᑎᒃ ᐊᕐᕌᒍᑦ ᐱᖓᓱᑦ (3) ᖄᖏᕌᖓᒥᒃ ᐃᓂᐅᔪᖅ B/C−ᒥᒃ ᐅᐊᓕᓂᕐᒥ ᑰᓕᐅᖅᓯᒪᔪᒥᒃ ᐊᐅᓚᓂᕐᒧᑦ, 

ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ ᕿᒥᕐᕈᓂᕐᒧ (OMS) ᐸᕐᓇᐅᑎᖏᓐᓄ ᖃᐅᔨᒪᒋᐊᖅᓯᓂᖅ ᐃᒪᐅᑉ ᐱᐅᓂᖓᓐᓄ 

ᐃᓱᒫᓘᑏᑦ ᓴᖅᑭᑉᐸᓪᓕᐊᖏᒃᑲᓗᐊᕐᒪᖔᑦ ᓯᕿᙳᔭᖅ ᐃᖏᕐᕋᑎᓪᓗᒍ. ᐃᓚᓕᐅᑎᔪᓐᓇᖅᑐᒥᒃ ᑲᒪᓂᐅᔪᒧᑦ ᐸᕐᓇᒍᑎ 

ᓴᖅᑭᑎᑕᐅᓪᓗᐊᖅᑐᖅ ᐃᒪᐅᑉ ᐱᐅᓂᖓ ᐊᓯᔾᔨᖅᑐᖅ ᓇᓗᓇᐃᖅᑕᐅᒃᐸᑦ ᖃᐅᔨᒪᑦᑎᐊᕆᐊᕐᓂᕐᒥᑦ ᐃᒪᐅᑉ ᐱᐅᓂᖓ 

ᑕᐃᒪᐃᖏᓐᓇᕐᒪᖔᑦ ᑲᓇᑕᒥ ᑲᑎᒪᔨᓂᒃ ᒥᓂᔅᑕᒃᑯᑦ ᐊᕙᑎᓕᕆᓂᕐᒧ (CCME) ᑐᙵᕖᑦ ᐊᑐᖅᑕᐅᔭᕆᐊᓕᖕᓂᑦ 

ᒪᓕᖁᓪᓗᒋ ᐃᒪᑦᑎᐊᕙᖕᒥ ᐃᒪᕐᒥᐅᑕᐃᑦ ᐆᒪᔪᑦ ᓴᐳᓐᓂᐊᕈᑎᒃᓴᖏᓐᓂ. 

ᐃᒪᐅᑉ ᐱᐅᓂᖓ ᖃᐅᔨᔭᐅᓯᒪᔪᑦ ᖃᐅᔨᒪᒋᐊᖅᓯᓂᖅ ᓴᖅᑭᑎᑕᐅᓪᓗᐊᖅᑐᑦ ᐊᕐᕌᒍᑕᒫᕐᓯᐅᑎᑦ ᐅᓂᒃᑳᖏᓐᓂ.  

 

ᐅᔭᕋᖕᓂᐊᕐᕕᖕᒥᑦ ᖁᐊᖅᓵᕐᓇᖅᑐᓂᒃ ᑲᒪᓂᖅ ᒪᑐᔭᐅᓯᒪᓚᐅᑲᒃᑎᓪᓗᒍ ᐃᓄᐃᑦ ᓄᓇᖁᑎᖏᓐᓂᑦ 

 

ᑕᒪᐃᓐᓂᐸᓗᒃ ᓴᓇᔭᐅᔪᑦ ᐱᔭᕇᖅᓯᒪᓕᕋᓗᐊᖅᑎᓪᓗᒋ ᓴᐃᓕᑎᑦᑎᓂᕐᒧ ᐃᓂᐅᔪᒧᑦ ᐃᒪᕐᒧᑦ ᑲᒪᓂᕐᒥ, ᓱᕈᖅᓯᒪᔪᓄᑦ 

ᑐᖅᑯᕐᕕᐅᑉ ᐃᒡᓗᖏᓐᓂ, ᐅᖅᓱᐊᓗᖕᓄ ᐊᒻᒪᓗ ᐊᑦᑕᕐᓇᖅᑐᓄᑦ ᐃᒋᑕᒃᓴᓄᑦ ᑐᖅᑯᕐᕕᖕᓂ ᐊᒻᒪᓗ ᐃᒋᑕᒃᓴᓄᑦ ᑲᒪᓂᕐᒧ 

ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC)−ᑯᓐᓂ ᑯᐃᓐ ᓄᓇᖁᑎᖓᓂ. 

ᓯᕗᓂᑐᖃᑦᑎᓐᓂ ᐸᕐᓇᐅᑏᑦ ᐊᒻᒪᓗ ᓴᐃᓕᑎᑦᑎᓂᕐᒧᑦ ᖃᓄᐃᓕᐅᕈᑎᒃᓴᑦ ᐃᓂᐅᔪᒧᑦ ᐊᖅᑯᑎᓕᕆᓂᕐᒧᑦ ᐱᔾᔪᑎᖃᖅᑐᓂᒃ 

ᐊᒻᒪᓗ ᐃᒋᑕᐅᔪᑦ ᐅᔭᖃᑦ ᑲᑎᓯᒪᔪᑦ ᐃᓄᐃᑦ ᓄᓇᖁᑎᖏᓐᓂ ᓇᓗᓇᖅᑐᖅ.  

 

ᐃᒋᑕᒃᓴᑦ ᐅᔭᖅᑲᑦ ᐱᖑᓕᐊᑦ 

ᑖᒃᑯᐊ ᐃᓚᐅᕈᑎᒃᓴᖏᑦ ᐃᒋᑕᐅᔪᑦ ᐅᔭᖃᑦ ᑲᑎᑕᐅᓯᒪᔪᑦ, ᐃᓚᐅᕈᑎᒃᓴᓄᑦ ᑲᑎᑉᐸᓪᓕᐊᓂᖏᑕ ᓱᒃᑲᓂᖏ, ᐅᔭᖅᑲᐃᒃ 

ᐱᑕᖃᕐᓂᖏ ᑲᑎᓯᒪᔪᓂᒃ ᐃᒪᕐᒥᒃ ᑲᒃᑭᓐᓇᖅᓯᑎᑦᑎᔪᓐᓇᕐᓂᖏᑦ ᐅᕝᕙᓘᓐᓃᑦ ᐋᖅᑭᒃᓯᑎᑦᑎᔪᓐᓇᕐᓂᖏᑦ ᒫᓐᓇᐅᔪᒥᒃ 

ᓇᓗᔭᐅᔪᑦ. ᑲᑎᑉᐸᓪᓕᐊᓂᖏᑕ ᐃᖏᕐᕋᓂᖏᑦ ᐱᐅᓂᖏᑕ−ᐱᐅᖏᖅᑭᔭᖏᑦ ᑯᕕᔪᑦ ᑕᐃᒪᐃᑦᑐᓐᓇᖅᑐᑦ ᐊᕐᕌᒍᓄᑦ 

ᐅᓄᖅᑐᓄᑦ ᐊᕐᕌᒍᑦ ᖁᓕᓄᓪᓘᓐᓃᑦ. ᑯᕕᕙᓪᓕᐊᔪᑦ ᐱᐅᓂᖏᑦ ᐊᒻᒪᓗ ᖃᐅᔨᒪᒋᐊᖅᓯᓂᐅᑉ ᐅᓄᕐᓂᖏᑦ ᐱᑕᖃᙱᑎᓪᓗᒋ 

ᓇᓗᓇᖅᑐᖅ ᖃᓄᖅ ᐊᒃᑐᐃᖕᒪᖔᑦ ᐅᕝᕙᓘᓐᓃᑦ ᑯᕕᖅᑕᕐᕕᐅᓂᖓᑕ ᐊᕙᑎᒋᔭᖓᓄᑦ ᑎᑭᑐᐃᓐᓇᕆᐊᖃᖅᑐᖅ. 

ᑲᑎᒪᔩᑦ ᐊᑐᓕᖁᔭᐅᔪᕕᓂᖅ ᐊᕐᕌᓂ ᖃᐅᔨᒋᐊᒃᑲᓐᓂᕐᓗᒍ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖑᔪᑦ (KIA) ᓇᓗᓇᐃᓚᐅᖅᑐᑦ 

ᐅᖃᐅᓯᒃᑎᒍᑦ ᑐᓂᓯᓂᐊᕐᓂᕋᖅᓯᒪᓪᓗᑎᒃ ᓄᑖᙳᕆᐊᖅᑎᑦᑎᓂᕐᒧᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᓐᓄᑦ 

ᐃᒋᑕᐅᔪᑦ ᐅᔭᖃᑦ ᑲᑎᑕᐅᓯᒪᔪᑦ ᐱᔾᔪᑎᒋᓪᓗᒋ. ᑲᑎᒪᔩᑦ ᓇᓗᓇᐃᖅᓯᕗᖅ ᐸᕐᓇᖕᓂᖅ ᐱᕕᒃᓴᖃᕆᐊᖃᕐᓂᖓᓂ ᐊᒻᒪᓗ 



 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 4 ᐅᑯᓇᖓᑦ 4 

ᑮᓇᐅᔭᖅᑐᕐᓂᖓᓂ, ᑭᓯᐊᓂᓱᓕ ᓇᓗᓇᖅᑐᖃᖅᐳᖅ ᖃᐅᔨᒪᒋᐊᖅᓯᓂᕐᒥ ᐊᒻᒪᓗ ᑲᒪᓂᕐᒥ ᑯᕕᕙᓪᓕᐊᔪᓂᒃ ᐊᒻᒪᓗ ᐃᒪᖅ 

ᖃᐅᓯᓕᖅᑎᑦᑎᓂᖓᓂ ᐃᒋᑕᐅᔪᑦ ᐅᔭᖃᑦ ᑲᑎᑕᐅᓯᒪᔪᓂᒃ.  

ᐃᒪᐃᖁᔨᓂᖓᑦ 5: ᑲᑎᒪᔩᑦ ᐱᖁᔨᔪᑦ ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ ᑐᓂᓯᓗᑎᒃ ᑎᑎᕋᑦᑎᐊᖅᓯᒪᔪᒥᒃ 

ᓄᑖᙳᕆᐊᖅᑎᑦᑎᓂᕐᒧᑦ ᐃᓂᐅᔪᒥᑦ ᓴᐃᓪᓕᑎᑦᑎᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᐃᓚᖃᕐᓗᑎᒃ ᖃᐅᔨᒪᒋᐊᖅᓯᓂᕐᒧᑦ 

ᐃᒋᑕᐅᔪᑦ ᐅᔭᖃᑦ ᑲᑎᑕᐅᓯᒪᔪᓂᒃ, ᐃᒋᑕᐅᔪᑦ ᐅᔭᖃᑦ ᑯᕕᔪᕕᓂᕐᓂ, ᐊᒻᒪᓗ ᐃᒪᖅ ᖃᐅᓯᓕᖅᑎᑦᑎᓂᖓᓂ 

ᐅᓪᓗᒥᒧ ᑎᑭᓯᒪᔪᓂᒃ ᐅᑎᖅᑎᑦᑎᓂᕐᒧᑦ ᐊᒃᓱᕉᑕᐅᔪᑦ ᐱᔭᕇᖅᑕᐅᓯᒪᔪᑦ ᔨᐅᕆᑯ ᑕᐃᒪᓐᒥ ᐅᔭᕋᖕᓂᐊᕐᕕᖓᓂ.  

 ᑲᑎᒪᔩᑦ ᑐᒃᓯᕋᒃᑲᓐᓂᕐᒥᔪᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓂᓯᓗᑎᒃ ᐊᑯᓂᐅᔪᒃᑯᑦ ᐸᕐᓇᐅᑎᖏᓐᓂᒃ 

ᑖᒃᑯᓄᖓ ᐃᒍᒥᑎᕆᓂᕐᒧᑦ/ᓄᓇᒥᒃ ᐅᑎᑦᑎᑦᑎᓇᓱᐊᕐᓂᕐᒧᑦ/ᓴᓗᒻᒪᖅᓴᐃᓂᕐᒧᑦ ᐅᔭᕋᖕᓂᐊᕐᕕᖕᒥᑦ ᐱᖁᑎᕐᔪᐊᓄᑦ 

(ᓲᕐᓗ ᐊᖅᑯᑦ, ᐃᒡᓗᕐᔪᐊᑦ, ᐃᒋᑕᒃᓴᑦ ᐅᔭᖅᑲᑦ ᐱᖑᓕᐊᖑᓯᒪᔪᑦ) ᐊᒻᒪᓗ ᑐᑎᖅᑎᑦᑎᑦᑎᐊᕐᓂᖅ ᐃᓂᒥᒃ 

ᑕᐃᒪᐃᓕᖓᓂᕕᓂᑐᖃᖓᑕ ᖃᓄᐃᓕᖓᓂᕕᓂᖓᓄᑦ, ᐅᖃᐅᓯᐅᔭᕆᐊᓖᑦ ᖃᐅᔨᓴᐃᓐᓇᕐᓂᕐᒧᑦ ᓂᕆᐅᒋᔭᐅᔪᑦ 

ᐊᑐᖅᑕᐅᔭᕆᐊᔩᑦ ᐱᐊᓂᒃᐸᑕ ᐅᔭᕋᖕᓂᐊᕐᕕᐅᑉ ᓄᓇᖁᑎᖓᓂᑦ ᐅᑎᖅᑎᑦᑎᓇᓱᐊᕐᓃᑦ. 

ᑖᓐᓇ ᑐᓴᒐᒃᓴᖅ ᑐᓂᔭᐅᖃᑦᑕᓪᓗᐊᖅᑐᖅ ᑲᑎᒪᔨᓄᑦ ᒫᔾᔨ 31, 2020−ᖑᖅᐸᑦ. 

ᑖᒃᑯᐊ ᑲᑎᒪᔩᑦ ᐃᒃᐱᖑᓱᑦᑎᐊᖅᖢᑎᒃ ᐱᖁᔨᔪᑦ ᓱᓇᒃᑯᑖᑦ ᐱᓕᕆᔭᐅᒃᑲᓐᓂᕆᐊᖃᕐᓂᐊᖅᑐᑦ ᓯᐅᕐᑯᓐᓄᑦ ᑭᐅᓯᓂᕐᒥ 

ᑐᓂᓯᓗᑎᒃ ᓈᒻᒪᒃᑐᒥᒃ ᐃᑲᕐᕋᕆᔭᐅᔪᒥᒃ ᐱᖁᔨᓯᒪᔪᑦ ᐊᑐᓂ ᐊᑐᓕᖁᔭᐅᔪᓂᖔᖅᑐᓂᒃ.  

ᐊᐱᖅᑯᑎᒃᓴᕋᕈᕕᑦ ᐅᕝᕙᓘᓐᓃᑦ ᐱᔭᕆᐊᖃᕈᕕᑦ ᑐᑭᓯᒃᑲᓐᓂᕈᑎᒃᓴᓂᒃ ᑖᔅᓱᒥᖓ ᐱᖁᔨᔪᒥᒃ ᐅᕝᕙᓘᓐᓃᑦ ᐃᓚᖃᖅᑐᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖏᑦ ᔨᐅᕆᑯ ᑕᐃᒪᓐᒥ ᐅᔭᕋᖕᓂᐊᕐᕕᖓᓂ 

ᐱᓕᕆᐊᖑᔪᒥᒃ, ᐊᑏ ᐅᖃᖃᑎᒋᒍᑦ ᔭᐃᑕ ᐅᕼᐅᑲᓐᓄᐊᖅ ᖃᕆᑕᐅᔭᒃᑯᑦ johokannoak@nirb.ca.  

 

ᓱᓕᓪᓗᖓ, 

 

 

 
 

 

ᔭᐃᑕ ᐅᕼᐅᑲᓐᓄᐊᖅ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ II 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 

 

ᐊᔾᔨᖓᓂ ᐅᕗᖓ.  ᓴᐅᓕᑦ ᓚᒫᓐᑎᖕ, ᓱᕈᖅᑎᓯᒪᔪᓂ ᐃᓂᐅᔪᓂᒃ ᐱᓕᕆᐊᖅ, ᑯᐃᓐᒧᑦ-ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ 

ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ 

 ᒫᑯᓯ ᔭᑦᒪᓐ, ᓱᕈᖅᑎᓯᒪᔪᓂ ᐃᓂᐅᔪᓂᒃ ᐱᓕᕆᐊᖅ, ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ 

ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ  

 ᑖᓂᐊᓕ ᑰᒻᔅ, ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ 

 ᔅᑖᓐᓕ ᐊᓈᑉᓚᒃ, ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ 

 ᔭᕝ ᑲᓚᐅᒃ, ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ 

 ᔨᐅᕆᑯ ᑐᓂᐅᖃᐃᕕᐅᒐᔭᖅᑐᓂᑦ ᑎᑎᖅᓯᕕᒃ 

 

ᐊᑕᔪᖅ:  ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 2018-2019 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᖏᑦ 

ᔨᐅᕆᑯ ᑕᐃᒪᓐᒥ ᐅᔭᕋᖕᓂᐊᕐᕕᒃ ᐱᓕᕆᐊᖑᔪᖅ 

mailto:johokannoak@nirb.ca

